
Жалпы билим берүүчү ар түрдүү мекемелерде фи-

зиканы окутуунун жаӊылантуу шарттарында физика-

ны өздөштүрүүдө салттуу ыкмаларды инновациялык 

технологиялардын элементтери менен айкалыштыруу-

ну колдонуу зарыл. Бул макаланын авторлору окуучу-

ларда дүйнөнүн азыркы илимий сүрөттөлүшүн калып-

тандырууда физиканын пайдубалдуу ролун чагылдыр-

ган түзүмдүк-логикалык схемаларды сунушташат. 

Акыркы убакытта окуучулардын математика жана 

табигый илимдүү предметтер боюнча билим деӊгээли 

төмөндөп жатканы байкалат. Алардын көпчүлүгү фи-

зиканын бөлүмдөрүнүн мазмунун дифференцирлөөнү 

жана материалдын негизгисин бөлүп чыгарууну билиш-

пейт, себептүү-натыйжалуу байланыштарды так 

байкоодо кыйналышат, өзүлөрүнүн жообун логикалуу 

удаалаштыкта түзө алышпайт. Ошондуктан физика-

ны өздөштүрүүгө кызыгышпайт. Көпчүлүк мугалимдер 

бул усулду колдонуп, өзгөртүүлөрдү киргизип, схемалар-

ды окутууда техникалык каражаттардын жардамы 

менен бышыктап жана окуучулардын өз алдынча иш-

төөсүнө шарт түзөт. 

Негизги сөздөр: сабактын мазмуну, предметтик 

байланыштар, түзүмдүк-логикалык, материянын түр-

лөрү, заттын касиеттери, тапшырмалар, блок-схема, 

логикалык ыкма, ишмердүүлүк. 

В условиях модернизации преподавания физики в 

общеобразовательных учреждениях разного типа необ-

ходимо использовать разумное сочетание традицион-

ных методов обучения физике с элементами иннова-

ционных технологий. Авторами данной статьи предла-

гаются структурно-логические схемы, отражающие 

фундаментальную роль физики в формировании у 

школьников современной научной картины мира. В по-

следнее время наблюдается, что у студентов упал уро-

вень образования в области математики и естествен-

но-научных дисциплин. Многие из них не знают диффе-

ренциацию содержание основных отделов физики и 

выбросы основных материалов, не могут образовать 

свои ответы на логических последовательностях. По-

этому не интересуются развитием физики. Большин-

ство учителей учат применяя эти методы, вводят из-

менения, при обучении схем подкрепляют знания ис-

пользуя технические средства, а также позволяют 

студентам работать самостоятельно друг от друга. 

Ключевые слова: содержание предмета, пред-

метные связи, структурно-логические, виды материи, 

свойства веществ, задания блок-схема, логический ме-

тод, деятельность. 

In the context of modernizing the teaching of physics 

in general educational institutions of various types, it is 

necessary to use a reasonable combination of traditional 

methods of teaching physics with elements of innovative 

technologies. The authors of this article suggest structural 

and logical schemes reflecting the fundamental role of phy-

sics in shaping the modern scientific picture of the world 

among schoolchildren. Recently it has been observed that 

students have dropped the level of education in the field of 

mathematics and natural sciences. Many of them do not 

know the differentiation of the content of the main depart-

ments of physics and emissions of basic materials, can not 

form their answers to logical sequences. For this, they are 

not interested in the development of physics. Most teachers 

teach using these methods, introduce changes, reinforce 

their knowledge using technical means when teaching sche-

mes, and also allow students to work independently of each 

other. 

Key words: subject content, subject connections, 

structural-logical, types of matter, properties of substances, 

tasks, flowchart, logical method, activity. 

Окуучулардын таанып-билүү ишмердүүлү-

гүн активдештирүү максатында, аларды практи-

калык жана ой жүгүртүү ишмердикке түрткү бе-

рүүгө; таанып-билүү кызыгуулары менен жөн-

дөмдүүлүктөрүн калыптандырууга жана өнүктү-

рүүгө; чыгармачыл ой жүгүртүүсүн, өз алдынча 

акыл-эс эмгектин билгичтиктери менен көндүм-

дөрүн өнүктүрүүгө көмөктөшкөн ыкмаларды 

камтыган окутуунун салттуу усулдары дагы, 

ошону менен эле бирге инновациялык техноло-

гиялардын элементтери (проблемалык, инсан-

дык-багытталган окутуунун, маалыматтык-ком-

муникациялык технологиялардын ж.б. элемент-

тери) пайдаланылат. Физика мугалиминин иш-

мердигинин негизги милдеттеринин бирден би-

ри – бул окууга жана таанып билүү кызыгууга 

оӊ мотивдештирүүнү калыптандыруу [1]. 

Заманбап маалыматтык коом жалпы орто 

билим берүүчү мекемелердин алдына физиканы 

окутуу боюнча төмөнкү жөндөмдүүлүктөргө ээ 

болушкан бүтүрүүчүлөрдү даярдоо милдетин 

коет: 

- дайыма өзгөрүп жаткан турмуштук жаг-

дайларда бүт өмүрүнүн мезгилинде өзүнүн ор-

дун табууга мүмкүндүккө ээ болуш үчүн тиеше-

лүү билимдерге үйрөнүү менен аларды практи-

када кезиккен ар түрдүү көйгөйлөрдү чечмелөө 

үчүн колдонуу; 

- өз алдынча сындуу ой жүгүртүүнүн неги-

зинде пайда болгон көйгөйлөрдү көрүү жана 

аларды чечмелөөнүн рационалдуу жолдорун из-

деп табуу; 

- азыркы компьютердик технологияларды 

колдонуп өздөштүрүлгөн билимдери менен бил-

гичтиктерин кайда жана кантип колдоноорун 

аӊдоо, чыгармачыл ой  жүгүртүүнүн негизинде 

жаны идеяларды генерациялоого жөндөмдүү бо-

луу; 

- ар түрдүү маалымат менен сабаттуу иш 

жүргүзүү, ар кайсыл социалдык топтордо ка-

рым-катнашты иштүү деӊгээлде түзүп коммуни-

кациялуу болуу, ар башка чөйрөлөрдө түрдүү 

жагдайларда чогуу эмгектенгенди билүү, кон-

фликттүү учурларда дайыма билгичтик менен 

чогуу жоюу же андайларды болтурбоого аракет-

тенүү; 

- өздүк адеп-ахлакты, интеллектти, мада-

ният деӊгээлин өнүктүрүү үчүн өз алдынча иш-

төө [2].  

Азыркы убакытта окуучулардын математи-

ка жана табигый илимдүү предметтер боюнча 

билим деӊгээли төмөндөп жатканы байкалат. 

Алардын көпчүлүгү физиканын бөлүмдөрүнүн 

мазмунун дифференцирлөөнү жана материал-

дын негизгисин бөлүп чыгарууну билишпейт, 

себептүү-натыйжалуу байланыштарды так бай-

коодо кыйналышат, өзүлөрүнүн жообун логика-

луу удаалаштыкта түзө алышпайт, ошондуктан 

физиканы өздөштүрүүгө кызыгышпайт. 

Өз убагында белгилүү педагог-новатор 

В.Ф.Шаталовдун таяныч конспектилери физика, 

математика жана башка табигый илимдүү пред-

меттерде колдонуунун алдыӊкы тажрыйбасы ка-

тары кеӊири таралган. Көптөгөн мугалимдер 

өзүнүн сабактарында таяныч конспектилерди, 

түзүмдүк-логикалык схемалар жана тесттерди 

ийгиликтүү колдонушат. Мындай материалдар 

түшүндүрүүнүн тактыгы, окуу мазмунда негиз-

гини бөлүп чыгаруу, окуучулар аны өздөштүрүү 

менен эс тутумунда сактоого ыӊгайлуу чакан 

порциялар аркылуу баяндап берүү менен айыр-

маланат. Ушундай таяныч конспектилер окуу-

чуларга өздөштүрүүгө жагымдуу, алардын 

жооптору ийгиликтүү болуп сабактарга кызы-

гууларын арттырат [3, 4]. 

Тажрыйбалуу мугалимдер бул усулду кол-

донуп, өзгөртүүлөрдү киргизип логикалык тү-

зүмдөр менен схемаларды окутуунун техника-

лык каражаттардын жардамы жана компьютер-

дин видеопроекциялоосун физика сабактарында 

жаӊы материалды түшүндүрүү, аны кайталоо 

менен бышыктоо жана окуучулардын өз алдын-

ча иштөөсүндө жүзөгө ашырат [5, 6].   

Физиканы окутуу процессинде предметтер 

арасында байланыштарды математика, табигый 

илимдүү сабактарда ишке ашырганда көпчүлүк 

учурда окуу курстардын мазмунун пайдалануу 

менен гана чектелишет, фактологиялык мате-

риалды. Ал эми информатика сабактарында 

блок-схемаларды колдонуу кеӊири таралган, 

анткени тексттик маалыматка караганда блок-

схемаларды окуучулар дээрлик жакшы кабыл 

алышары белгилүү [7]. Түзүмдүк-логикалык сү-

рөттө үйрөнүлүп жаткан негизги физикалык 

чоӊдуктарды гана көрүүгө мүмкүндүк бербес-

тен, алардын иерархиясын (деӊгээлдерин) жана 

бири-бири менен ортосунда болгон өз ара бай-

ланыштарын байкоого мүмкүндүктөр бар болот. 

Жогоруда келтирилген жоболордун негизинде 

кайталоочу-жалпылантуучу мүнөздөгү түзүм-

дүк-логикалык схемаларды иштеп чыктык. 

Жаратылыш жөнүндө физикалык илим ка-

тары блок-схемасында (1-сүрөт) көрүнүп тур-

гандай ал материянын кыймылынын ар кандай 

түрлөрүн: механикалык, жылуулук, электрмаг-

ниттик, ядролукту изилдейт.  

1-сүрөт. Жаратылыш жөнүндө физикалык илимдин блок-схемасы. 

Материянын механикалык кыймыл форма-

сын кинематика, динамика, ошондой эле дина-

миканын жеке учуру болуп эсептелген статика 

үйрөтөт, термелүү жана толкундар өзүнчө түрү 

болуп кирет. Материянын жылуулук кыймыл 

формасын термодинамика менен молекулалык 

физика изилдейт ж.б. 

Экинчи түзүмдүк-логикалык схема (2-сү-

рөт) боюнча «материя» жөнүндө категорияга зат 

жана талаа жөнүндө түшүнүктөр кирет экендиги 

көрүнүп турат. Зат болсо төрт агрегаттык абал-

дын ичинен бирөөндө болушу мүмкүн, ал эми 

талаанын азыркы кезде дагы төрт түрү белгилүү 

экен. Катуу нерселер кристаллдык жана аморф-

тук формасында болушат, кристаллдык катуу 

нерсенин моно- жана поликристаллдык эки түрү 

бар. Электрмагниттик талаа шарттарга жараша 

жалаӊ гана магниттик талаа, же болбосо электр-

дик талаа болуп эсептелет. 

Үчүнчү түзүмдүк-логикалык схемада (3-сү-

рөт) заттарды электр өткөргүчтүүлүк түрү жана 

даражасы боюнча бөлүштүрүлүшү берилген. 

Бул блок-схеманын ар бир «тик бурчтугу» бо-

юнча обзордук мүнөздө чакан баяндама түзсө 

болот. Андан тышкары мындай аӊгемелешүүдө 

мугалимдин жетекчилиги астында окуучулар 

«салыштыруу» деген окутуунун логикалык ык-

масын системалуу түрдө, эӊ негизгиси – натый-

жалуу колдонууга мүмкүндүк түзгөнү менен 

баалуу болот. Салыштыруу менен аналогия сан-

дык өзгөрүүлөрдүн сапаттык өзгөрүүлөргө өтүү 

принцибин колдонууга мүмкүнчүлүктөрдү бе-

рет. 

Физика мугалими окуу материалды кайта-

лоо жана жалпылантууну уюштуруп түзүмдүк-

логикалык схемаларды пайдаланганда иш жүр-

гүзүүнүн төмөнкү формаларын колдонсо болот: 

окуучуларга кайсыл бир тема боюнча блок-схе-

маны түзүүгө тапшырма берилет, даярдалган 

схема боюнча жоопту аӊгеме түрүндө айтып бе-

рүү сунушталат, блок-схема менен байланыш-

кан суроолордун топтомуна окуучу жооп бери-

ши зарыл, андан кийин ага талдоо жүргүзүү, ми-

салы айрым элементтерине салыштыруу, анало-

гияны табуу сунушталат ж.б. 

Жогоруда айтылгандарды конкреттештирүү 

максатында бир нече тапшырмалардын мисал-

дарын келтирели. 

Материянын кыймылынын түрлөрү 

Кинематика 

Динамика 

Гидро-, 

аэростатика 

Механикалык Жылуулук Электрмагниттик Ядролук 

Электрмагниттик 

термелүүлөр жана 

толкундар 

А. Айырмаларды аныктоо боюнча тапшыр-

малар (1-блок-схемага карата тапшырмалар): 

1) материянын кыймылынын ар түрдүү 

формалары эмне менен айырмаланарын айткыла 

(жообу: экинчи сапта оӊ тарапка карай багытта 

изилдөөнүн предмети улам «тереӊирээк» болот, 

биринчи формада макронерселер жана алардын 

кыймылы турат; экинчисинде нерсенин курамы-

на камтылган электрдик нейтралдуу микробө-

лүкчөлөр каралат; үчүнчүсүндө заряддалган 

микробөлүкчөлөрдүн кыймылы, булар экинчи-

синин курамдуу элементи болушат; төртүнчү-

сүндө ядронун ичиндеги элементардык бөлүк-

чөлөрдүн кыймылы); 

2) төмөнкүлөрдүн ортосундагы айырмала-

ры жөнүндө баяндагыла: 

- кинематиканын динамикадан болгон айыр-

масы (жообу: биринчи бөлүк «Телолор кандай 

кыймылдайт?» - деген суроого жооп берет, 

экинчиси «Эмне себептен телолор, башкача 

эмес, ушундай кыймылдашат?» - деген суроого 

жооп берет); 

- термодинамиканын молекулалык физика-

дан болгон айырмасы (жообу: биринчиси мак-

росистемаларды, анын структурасы менен ичин-

де өтүп жаткан процесстерге көӊүл бурбай, 

изилдейт; экинчиси эбегейсиз көп сандагы бө-

лүкчөлөрдөн – молекулалар, атомдор, электрон-

дордон система катары турган макроскопиялык 

телолордун касиеттерин үйрөнөт); 

- электрстатика, магнитстатика жана электр-

динамиканын айырмалары (жообу: физиканын 

биринчи бөлүгү стационардуу, б.а. өзгөрүлбө-

гөн электр талаасы менен байланышкан кубу-

луштарды карайт; экинчиси стационардуу маг-

нит талаасы менен байланышкан кубулуштарды 

үйрөнөт; үчүнчүсү убакыт боюнча өзгөргөн 

электр талаасы менен байланышкан процесстер-

ди изилдейт). 

 

 

 

 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

2-сүрөт. «Материя» түшүнүгүн түзгөн компоненттердин  

түзүмдүк-логикалык схемасы. 

 

 

 

Материя 

Физикалык вакуум Зат Күӊүрт материя Талаа 

Газдар Катуу нерсе Плазма Суюктуктар Гравитациялык 

Электрмагниттик Төмөнкү 

температурада 
Аморфтуу Нормалдуу Идеалдуу 

Реалдуу 

Ядролук 

Кванттык суюктук 

Магниттик 

Жогорку  

температурада 

Моно-, поли- 

Суюк кристалдар Кристаллдык 

Электрдик 

3-сүрөт. Заттарды электрөткөргүчтук түрү жана даражасы боюнча бөлүштүрүү.

Б. Физикалык чоӊдуктар, түшүнүктөр, за-

кондордун ж.б. жалпы касиеттери менен бел-

гилерин аныктоого багытталган тапшырмалар 

– төмөнкүлөрдүн ортосундагы жалпыларын 

көрсөткүлө: 

- кристаллдык жана аморфтук телолордун 

(жообу: экөө теӊ катуу заттардын ар кандай 

түрлөрү болуп саналат); 

- термодинамика менен молекулалык физи-

канын (жообу: бул физиканын эки бөлүмү теӊ 

материянын кыймылынын бир эле формасын – 

жылуулук, бирок ар кандай көз караштардан 

окутат); 

- бүткүл дүйнөлүк тартылуу закону менен 

заряддалган нерселердин өз ара аракеттенүү за-

кону ортосунда;  

- физикалык талаалардын төрт түрлөрүнүн 

ортосунда. 

В. Сандык өзгөрүүлөрдүн сапаттуу өзгө-

рүүлөргө өтүшү принцибин билүүгө негизделген 

тапшырмалар: Кайсы параметрдин өзгөрүшү… 

- затты бир агрегаттык абалдан башка агре-

гаттык абалга өткөрөт (2-сүрөт, блок-схема); 

- касиеттери боюнча талааны бөлүкчөлөргө 

жакындатат; 

- телолордун - кристаллдык жана аморфтук 

деген айырмаланышына алып келет; 

- поликристаллдык структуралардын пайда 

болушуна көмөктөшөт; 

- төмөнкү температурадагы плазманы жо-

горку температурадагы плазмага өткөрөт; 

- затты төрт түрдөгү класстын: диэлектрик-

тер, өткөргүчтөр, жарым өткөргүчтөр жана аш-

кере өткөргүчтөрдүн бир түрүнө киргизүүгө 

мүмкүндүк берет (3-сүрөт, блок-схема); 

- өздүк өткөргүчтүүлүктөгү жарым өткөр-

гүчтү кошулмалуу өткөргүчтүүлүктөгү жарым 

өткөргүчкө которот; 

- өткөргүчтү биринчи тектеги же экинчи 

тектеги ашкере өткөргүчтөрдүн тобуна кошууга 

мажбур кылат; 

- плазманы ашкере өткөргүчтүүлүк абалына 

которот. 

Ошентип физиканы окутуу процессинде 

таяныч конспектилер, түзүмдүк-логикалык сү-

рөттөр, тематикалык блок-схемаларды, аларга 

ылайык түзүлгөн тапшырмаларды пайдалануу 

окуучуларга физиканын негизги түшүнүктөрү 

жана закондорун натыйжалуу өздөштүрүүгө, 

үйгө берилген тапшырманы аӊдоо менен даяр-

доого, сабакта жаӊы теманы сураштырганда ал-

ган билимдерин баяндап берүүгө, текшерүү иш-

терин же тестирлөөнү аткарганда өз алдынча 

ишмердигин активдештирүүгө жана предмет 

Жарым  

өткөргүчтөр  
Диэлектриктер Өткөргүчтөр Ашкере 

өткөргүчтөр 

Пъезоэлектриктер 

Сегнетэлектриктер 

Металлдар 

Зат 

Электрлиттер 

Плазма 

Изоляторлор 

Пироэлектриктер Акцептордук 

Донордук 

Өздүк Кошулмалуу 

Экинчи тектеги 

Биринчи тектеги 

боюнча билимдеринин сапатын жогорулатууга 

мүмкүндүк түзөт. 

